
Pml.nr.214/2023
NE EMER TE POPULLIT

GJYKATA SUPREME E KOSOVES — kolegji i pérbéré nga gjyqtarét: Rasim Rasimi,
kryetar, Valdete Daka dhe Agim Maligi, anétaré, me pjesémarrjen e bashképunétorit
profesional Bujar Balaj, procesmbajtés, né ¢éshtjen penale kundér té dénuarit S.B. nga G.M.,
Republika e S., pér shkak té veprés penale krime lufte kundér popullatés civile nga neni 142 té
LP té RSFJ-sé, si ligj né fugi né kohén e kryerjes sé veprés penale, aktualisht e ndéshkueshme
sipas veprés penale krime lufte né shkelje té réndé té nenit 3 par.l shkronja a/b dhe c té
pérbashkét pér Konventat e Gjenevés té datés 12 gusht 1949 dhe nenit 4.2 shkronja c) dhe e té
Protokolit Il, aktualisht i ndéshkueshém edhe nga neni 146 té KPRK, duke vendosur lidhur me
kérkesat pér mbrojtje té ligjshmérisé té dénuarit S.B. dhe mbrojtésit té tij e ushtruar kundér
aktgjykimit té Gjykatés Themelore né Prishtiné - Departamenti Special, PS.nr.49/2021 daté
08.09.2022, dhe aktgjykimit té Gjykatés sé Apelit t¢ Kosovés - Departamenti Special
APS.nr.49/2022 daté 19.01.2023, né seancén e kolegjit té mbajtur mé 14 gusht 2023, mori kété:

AKTGYKIM

Refuzohen si té pabazuara kérkesat pér mbrojtje té ligjshmérisé té dénuarit S.B. dhe
mbrojtésit té tij ushtruar kundér aktgjykimit té Gjykatés Themelore né Prishtiné - Departamenti
Special, PS.nr.49/2021 daté 08.09.2022, dhe aktgjykimit t& Gjykatés sé Apelit té Kosovés -
Departamenti Special APS.nr.49/2022 daté 19.01.2023.

Arsyetim

Me aktgjykimin e Gjykatés Themelore né Prishtiné - Departamenti Special PS.nr.49/2021
daté 08.09.2022, i dénuari S.B. éshté shpallur fajtor pér shkak té veprés penale krime lufte kundér
popullatés civile nga neni 142 té LP té RSFJ-sé, si ligj né fugi né kohén e kryerjes sé veprés
penale, aktualisht e ndéshkueshme sipas veprés penale krime lufte né shkelje té réndé té nenit 3
par.1 shkronja a/b dhe c) té pérbashkét pér Konventat e Gjenevés té datés 12 gusht 1949 dhe
nenit 4.2 shkronja c) dhe e té Protokolit Il, aktualisht i ndéshkueshém edhe nga neni 146 té
KPRK, dhe i éshté shgiptuar dénim me burgim né kohézgjatje prej 5 (pesé) vjet, né té cilin dénim
do t’i llogaritet edhe koha e qéndrimit né paraburgim nga data 22.12.2020 e tutje. I dénuari €shté
obliguar qé té paguajé shpenzimet e procedurés penale dhe paushallin gjygésor né shumé prej
100 € si dhe né emér té€ Fondit pér Kompensim té Viktimave té€ Krimit shumén prej 50 € e t&
gjitha kéto né afat prej 15 ditésh nga dita e plotfugishmérisé sé aktgjykimit e nén kércénimin e
pérmbarimit me dhuné. Pala e démtuar pér realizimin e kérkesés pasurore-juridike éshté
udhézuar né kontest té rregullt civil.

Né procedurén ankimore Gjykata e Apelit e Kosovés - Departamenti Special, me
aktgjykimin APS.nr.49/2022 e datés 19.01.2023, ka refuzuar si t& pabazuara ankesat e paléve
ndérsa aktgjykimi i shkallés sé paré éshté vértetuar.

Kundér kétyre aktgjykimeve kérkesé pér mbrojtje té ligjshmérisé kané paraqitur:

- i dénuari S.B. pér shkak té gjykimit té kundérligjshém dhe té montuar né Gjykatén
Themelore dhe até t& Apelit né Prishtiné, me propozim gé aktgjykimet té ndryshohen dhe i njéjti
té lirohet nga akuza si dhe

- mbrojtési i té dénuarit avokati Dejan Vasig nga Mitrovica, pér shkak té shkeljes sé ligjit
penal, shkeljeve esencialé té dispozitave té procedurés penale si dhe shkeljes sé dispozitave té
procedurés penale té cilat kané ndikuar né ligjshmériné e vendimit me propozim qé aktgjykimet
té ndryshohen dhe i dénuari té lirohet nga akuza ose té anulohen dhe ¢éshtja t’i kthehet gjykatés
sé shkallés sé paré né rivendosje.

Prokurori i Shtetit, me shkresat KML.11.nr.133/2023 daté 23.05.2023 dhe daté 02.08.2023,
ka propozuar gé té refuzohen si té pabazuara kérkesat pér mbrojtjen e ligjshmérisé té paragitura
nga veté i dénuari dhe mbrojtési i tij.

Gjykata Supreme e Kosovés, né seancén e kolegjit shqyrtoi shkresat e késaj ¢éshtjeje penale
né kuptim té nenit 435 par.1 dhe nenit 436 par.1 té KPP, vilerésoi pretendimet nga kérkesat pér
mbrojtjen e ligjshmérisé dhe gjeti se:

- kérkesat nuk jané té bazuara.
Né kérkesé té paraqitur nga veté i dénuari S.B., i cili nuk ka paragitur bazat ligjore mbi té
cilin mund té ushtrohet ky mjet juridik, por duke iu referuar gjendjes faktike e sidomos deklaratés

sé té démtuarés T.K. pretendon se gé té dy gjykatat kané marré njé vendim i cili éshté hakmarrje
ndaj té njéjtit dhe se si i tillé éshté njé vendim i paligjshém dhe skandaloz.

Né kérkesén e tij mbrojtési i té dénuarit avokati Dejan Vasiq pretendon se aktgjykimet jané
té pérfshira me shkelje esenciale té dispozitave té procedurés penale nga neni 384 par.l
nénpar.1.1 e lidhur me nenin 38 par.2 té¢ KPP, kjo pér faktin se né Gjykatén e Apelit me rastin e
vendimmarrjes kryetari i kolegjit, gjyqtari Burim Ademi ka marré vendim lidhur me ankesén e
datés 07.02.2022 e gjithashtu ishte anétar i kolegjit gé ka marré aktvendimin e datés 23.08.2021,
ndérsa gjyqtari raportues Vaton Dérguti, ka kryesuar kolegjit gé refuzuan ankesat dhe mori
aktvendime té datave 08.12.2021, 09.02.2020, 31.12.2020, 23.08.2021 si dhe ishte anétar i
kolegjit gjaté marrjes sé aktvendimeve té datés 19.04.2022, 1.10.2021 dhe 20.05.2021 sikurse
procedurén e méparshme dhe até mé datén 23.09.2022, 19.04.2022 dhe 07.02.2022 kur kolegji
kryesohej nga gjyqtari Burim Ademi. Pér kété céshtje kéta gjyqtaré éshté dashur ta informojné
kryetarin e Gjykatés sé Apelit dhe té kérkojné pérjashtimin e tyre. Edhe aktgjykimi i Gjykatés
sé Apelit éshté pérkthyer keq dhe ka disa pjesé té arsyetimit gé nuk kuptohen e pér mé tepér
Gjykata e Apelit nuk ka dhéné arsye lidhur me pretendimet ankimore.

ME tutje ,mbrojtési i referohet deklaratés sé t& démtuarés T.K. e cila ka dhéné dy deklarata,
njérén gjaté procedurés hetimore dhe deklaratén tjetér para kolegjit pér mundési té hetimit té
vecanté né té cilén seance ishte i pranishém edhe i dénuari duke deklaruar se ky person nuk ishte
personi i cili e kishte rrémbyer ditén kritike edhe déshmitari M.S. né deklaratén e tij ishte
kontradiktor me deklaratat e tij t¢ méparshme edhe po ashtu me deklaratén e té démtuarés T.K.,
andaj si éshté e mundur qé gjykata i beson té démtuarés apo deklaratés sé rreme té déshmitarit
M.S. e pér ¢cka asnjéra prej gjykatave nuk ka dhéné pérgjigje né kété pyetje. Ndérsa prokurori i
céshtjes me aktakuzén e tij ka dal jashté kornizés sé provave té paragitura té cilat jané té
pérshkruara n€ dispozitiv té aktgjykimit kur pretendon se “...né prezencén e shumé personave té
tjeré e mbéshtet pér muri kurse veté me armé né doré i rri pérballé né distancé shumé té afért e
né ndérkohé vije fqinji i té démtuarés, déshmitari M.S. i cili pérleshet me té pandehurin duke
e goditur me grusht...”, e cka nuk &shté vértetuar fare por jané shpikur nga prokurori i ¢éshtjes,
meqgenése asnjé nga déshmitarét nuk ka deklaruar até pér cka i dénuari éshté ngarkuar me
aktakuzé.

Kjo gjykaté duke vlerésuar pretendimet nga kérkesa si dhe duke u bazuar né shkresat e késaj
céshtje gjen se aktgjykimet nuk jané té pérfshira me shkelje esenciale té dispozitave té
procedurés penale té pretenduara nga ana e mbrojtjes dhe té dénuarit. Késhtu sa i pérket kérkesés
pér mbrojtje té ligjshmérisé té paragitur nga ana e té dénuarit (person laik) kjo gjykaté gjen se i
dénuari né fakt pretendon se nuk ka kryer veprén penale pér té cilén éshté shpallur fajtor andaj
edhe gjykata pér kundér faktit qé né kérkesé nuk paragiten arsyet konkrete pér té cilat éshté
paragitur, e shqyrtoi né kété drejtim.

Sa i pérket pretendimeve se gjyqtarét e Gjykatés sé Apelit, anétarét e kolegjit té cilét kané
vendosur lidhur me ankesén e mbrojtésit té dénuarit &shté dashur gé té pérjashtohen e konform
dispozités sé nenit 38 par.2 té KPP-sg, sepse né shumé raste kané marré pjesé né proceduré penale
ashtu si¢ éshté potencuar né kérkesé, kjo Gjykaté gjen se gjyqtarét si kryetari i kolegjit Burim
Ademi ashtu edhe gjyqgtarét VVaton Dérguti dhe Ferit Osmani si anétaré té kolegjit kané marré

pjesé né kété céshtje penale né procedurat e mé parme por kjo ka ndodh me rastin e vendosjes
lidhur me ankesat kundér vendimeve té gjykatés sé shkallés sé paré lidhur me caktimin apo
vazhdimin e paraburgimit ndaj té€ dénuarit ndérsa konform nenit 38 par.2 t€ KPP-sé, ... “gjyqtari
nuk pérjashtohet kur ai ose ajo ka gené vetém i pérfshiré né procedurat e méparshme né té njéjtén
¢Eshtje penale si anétar i kolegjit shqyrtues”. Pér mé tepér kéta gjyqtaré nuk kané marré pjesé
asnjéheré né vendosjen meritore né kété céshtje penale lidhur me fajésiné e té dénuarit, por
vetém lidhur me arsyeshmériné e caktimit apo vazhdimit té paraburgimit si masé e sigurisé sé
prezencés sé té dénuarit né procedurén penale.

Sa i pérket pretendimit se gjykata e shkallés sé dyté nuk ka dhéné arsyetim lidhur me té
gjitha pretendimet ankimore, kjo gjykaté gjen se gjykata e shkallés sé dyté ka vlerésuar té gjitha
pretendimet ankimore, pér mé tepér ka vlerésuar aktgjykimet e shkallés sé paré edhe sipas
detyrés zyrtare lidhur me shkeljet eventuale, e pér té cilat kujdeset edhe kur nuk éshté paragitur
ankesé né até drejtim. Pér té gjitha pretendimet me arsyetim té aktgjykimit té shkallés sé dyté
jané dhéné vlerésime dhe arsyetim ligjor e me té cilin arsyetim dhe konstatime pajtohet edhe kjo
gjykaté. Késhtu, edhe pse mbrojtési i té dénuarit né térési e konteston deklaratén e té démtuarés-
déshmitares T.K. e cila ka dhéné dy deklarata dhe até mé datén 18.06.2021 dhe né seancén pér
mundésiné e hetuesisé sé vecanté, mé datén 16.07.2021, kjo gjykaté gjen se né deklaratén e paré
e démtuara (e cila éshté analfabete) né cilési té déshmitares ka pérshkruar ngjarjen e natés kritike
dhe ka pérshkruar edhe personin i cili e ka marré dhe nén kércénimin e pushkés e ka dérguar tek
lokali, i cila gjendej né mes té fshatit B., ku edhe éshté zhvilluar e téré ngjarja. Déshmitarja e
pérshkruan personin i cili e ka marré nga shtépia e saj si “ai i B. dhe i thojshin hajn dhe se nuk
ka gené né uniformé”. Po ashtu, déshmitarja qé nga fillimin ka théné se nuk éshté né gjendje ta
identifikoj tani personin né fjalé, e pér shkak se kjo ka ndodhur 20 e mé shumé vite me paré.
Megjithaté, né seancén e mundésisé hetuese té vecanté té mbajtur me datén 16.07.2021,
déshmitarja mbetet né térési prané deklaratés sé dhéné me 18.06.2021, duke mos e ndérruar dhe
duke pérséritur se nuk éshté né gjendje ta identifikoj personin e asaj nate, por duke e precizuar
se t€ personi € e ka marré ka qené€ komshi me ta, ashtu si ‘¢ ka théné qé nga fillimi i procedurés
dhe se e ka pas mbiemrin B. Pra e démtuara-déshmitarja asnjé moment nuk ka pretenduar se e
ka identifikuar té dénuarin, por e ka dhéné pérshkrimin e tij sipas kujtesés sé natés kritike si dhe
ka pérshkruar ngjarjen dhe faktin se as atéheré nuk e ka njohur, por bashkéshorti i saj, Rexhepi,
até naté 1 ka théné se “e kemi kojshi, mos u tut”, ndérsa e ka cek se ky person ka pas armé. Andaj,
edhe nuk mund té pranohet pretendimi se e démtuara e ka ndryshuar deklaratén dhe se deklaratat
e saj jané kundérthénése, ngase e njéjta asnjéheré nuk ka pretenduar se e njeh té dénuarin dhe se
mund ta identifikoj.

Ndérsa, sa i pérket deklaratés sé déshmitarit, M.S. dhe pretendimit e mbrojtjes se kjo
deklaraté éshté né kundérshtim me deklaratén e té démtuarés T.K. dhe me veprimet e té dénuarit
té pérshkruara né dispozitiv té aktgjykimit, kjo gjykaté vleréson se déshmitari M.S., pérndryshe
edhe ai banor i fshatit B., ku ka ndodhur e téré ngjarja, i cili e pérshkruan ngjarjen nga momenti
kur ka shkuar ta kérkon té démtuarén, e cila ishte marré pa déshirén e saj dhe nén kércénimin e
armés, duke deklaruar se e démtuara ishte e mbéshtetur pér muri, duke géndruar né kémbé e
frikésuar, ndérsa S. ishte né distancé prej gjysmé metri nga ajo dhe bisedonte dicka me te. Mé
tutje, déshmitari e pérshkruan se si kishte grushtuar té dénuarin dhe e kishte e marré té démtuarén,

té cilén e kishte kthyer né shtépiné e saj e cila kishte mbetur aty deri né fund té luftés. Nga kjo
deklaraté, e cila nuk bie né kundérshtim me deklaratén e té démtuarés, drejt ka konstatuar,
gjykata e shkallés sé paré se i dénuari e Kishte marré peng té démtuarén pa déshirén e saj, nén
kércénimin e armés dhe e kishte dérguar né mes té fshatit, duke krijuar ankth dhe friké t& madhe
tek e njéjta. Se i dénuari kishte armé, nuk éshté kontestuese ngase kété e kishte pérshkruar edhe
e démtuara ,edhe déshmitarét tjeré, té cilét edhe pse nuk ishin déshmitar okular, megjithaté kété
ngjarje e kishin dégjuar menjéheré pas luftés nga babai i tyre, tani i ndjeri R.K. Pra, fémijét e té
démtuarés, Z.B. (K.), H.K. si dhe nipi L.B., té gjithé kété ngjarje e kishin dégjuar nga vet e
démtuara dhe bashkéshorti i saj dhe gjaté gjithé procedurés kané mbet prané deklaratave té tyre,
duke i pérshkruar edhe té dénuarin dhe ngjarjen.

Nga té gjitha kéto, sé bashku me provat té cilat jané administruar né shqyrtim gjygésor,
drejté ka ardhur né pérfundim gjykata shkallés sé paré kur ka gjet se né veprimet e té dénuarit
formohen elementet e veprés penale, pér té cilén edhe shpallur fajtor, aktgjykim Ky i cili éshté
vértetuar nga gjykata e shkallés sé dyté. Pra, drejt éshté aplikuar ligji material, sepse i dénuari
veprimet inkriminuese i Kishte ndérmarré né kohén e konfliktit té armatosur né Kosoveé, korrik-
gusht té vitit 1998 dhe kéto veprime ishin té drejtuara kundér popullatés civile, té cilét nuk ishin
pjesémarrés né luftime té cilat ishin duke u zhvilluar né até kohé, pérderisa kéto viktima civile e
gézojné mbrojtjen nga neni 3 i pérbashkét pér katér Konventés e Gjenevés ét vitit 1949, e té cilat
veprime pérmbushin elementet genésore té veprés penale krime lufte kundér popullatés civile
nga neni 142 té LP té RSFJ-sé, si ligj né fugi né kohén e kryerjes sé veprés penale, aktualisht e
ndéshkueshme sipas veprés penale krime lufte né shkelje té réndé té nenit 3 par.1 shkronja a/b
dhe c) té pérbashkét pér Konventat e Gjenevés té datés 12 gusht 1949 dhe nenit 4.2 shkronja c)
dhe e té Protokollit 11, aktualisht i ndéshkueshém edhe nga neni 146 té KPK.

Andaj, duke u nisur nga fakti se ndaj té€ dénuarit nuk éshté shkelur ligji penal né dém té tij

dhe se aktgjykimet nuk jané té pérfshira me shkelje esenciale té dispozitave té procedurés penale
u vendos si né dispozitiv té kétij aktgjykimi e né mbéshtetje té nenit 437 t& KPP-sé.

GJYKATA SUPREME E KOSOVES-PRISHTINE
Pml.nr.214/2023, mé 14 gusht 2023

Procesmbajtési, Kryetari i kolegjit,
Bujar Balaj Rasim Rasimi

